
ՀՀ կառավարության որոշման նախագծի 

ՀՀ Արարատի մարզպետը համապատասխան գրությամբ դիմել է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտե՝ առաջարկելով Արտաշատ համայնք, գյուղ Հնաբերդ Խ. Աբովյան փողոց 2 հասցեում գտնվող՝ համայնքային սեփականություն հանդիսացող դպրոցի նոր շենքը՝ 941,74 քառ. մետր մակերեսով շենք-շինությունները և դրանց սպասարկման, օգտագործման համար հատկացված 0.74673 հեկտար մակերեսով հողամասը նվիրել Հայաստանի Հանրապետությանը փոխարենը Հայաստանի Հանրապետության մարզ Արարատ, համայնք Արտաշատ, գյուղ Հնաբերդ, Նարեկացի փողոց 22 հասցեում գտնվող 410,9 քառ. մետր մակերեսով դպրոցի հին շենքը և դրա սպասարկման և օգտագործման համար հատկացված 0.25 հեկտար մակերեսով հողամասը նվիրաբերել Հայաստանի Հանրապետության Արարատի մարզի Հնաբերդ համայնքին՝ համայնքի կարիքները հոգալու համար, որտեղ կհիմնվի երիտասարդական և մանկական կենտրոն՝ կգործեն մարզական խմբեր, ինչպես նաև առկա պարի խումբը։
Հայաստանի Հանրապետության Արարատի մարզ, համայնք Արտաշատ, գյուղ Հնաբերդ, Խ. Աբովյան փողոց 2 հասցեում գտնվող՝ համայնքային սեփականություն հանդիսացող գույքը հանդիսանում է համայնքում կառուցված նոր ուսումական հաստատության շենք-շնությունները և համայնքի կողմից 2016 թվականի փետրվարի 16-ին 50 տարի ժամկետով անհատույց օգտագործման իրավունքով տրամադրվել է «Հյաստանի Հանրապետության Արարատի մարզի Հնաբերդի միջնակարգ դպրոց» ՊՈԱԿ-ին։
Հաշվի առնելով, որ համայնքային սեփականություն հանդիսացող 941,74 քառ. մետր մակերեսով շենք-շինությունները կառուցվել և շահագործվում են որպես նոր ուսումական հաստատության շենք-շինություններ, ինչպես նաև դրա շուկայական գնահատված արժեքը մի քանի անգամ գերազանցում է պետական սեփականություն հանդիսացող և համայնքին նվիրաբերությամբ հանձնվող գույքի շուկայական գնահատված արժեքից՝ պետական և համայնքային սեփականություն հանդիսացող գույքերի փոխանակումը համարվել է նպատակահարմար։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Գույքի նվիրատվությունն ընդունելու և գույք նվիրաբերելու մասին» ՀՀ կառավարության որոշման նախագծի համաձայն նախատեսվում է որպես նվիրատվություն ընդունել Արտաշատ համայնք, գյուղ Հնաբերդ Խ. Աբովյան փողոց 2 հասցեում գտնվող համայնքային սեփականություն հանդիսացող դպրոցի նոր շենքը՝ 941,74 քառ. մետր մակերեսով շենք-շինությունները և դրա սպասարկման և օգտագործման համար հատկացված 0.74673 հեկտար մակերեսով հողամասը ամրացնել Կոմիտեին, փոխարենը Հայաստանի Հանրապետության մարզ Արարատ, համայնք Արտաշատ, գյուղ Հնաբերդ, Նարեկացի փողոց 22 հասցեում գտնվող 410,9 քառ. մետր մակերեսով դպրոցի հին շենքը և դրա սպասարկման և օգտագործման համար հատկացված 0.25 հեկտար մակերեսով հողամասը նվիրաբերել Հայաստանի Հանրապետության Արարատի մարզի Արտաշատ համայնքի Հնաբերդ գյուղին՝ համայնքի կարիքները հոգալու համար, որտեղ կգործեն մարզական խմբեր, ինչպես նաև առկա պարի խումբը, որը բխում է ՀՀ կառավարության 2021-2026թթ. Ծրագիրի պահանջներից։
«Գույքի նվիրատվությունն ընդունելու և ամրացնելու, գույք նվիրաբերելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ ծախսերի նվազեցում չի առաջացնի:

